
GOUVÈNÈ CUOMO ANONSE PLAN POU REVITALIZE THACHER STATE PARK 

 

Plan Prevwa Destinasyon Enteresan pou Lwazi ak Esplorasyon Anplennè 

 

Gouvènè Andrew M. Cuomo te anonse jodi a reyalizasyon yon nouvo plan direktè pou modènize John 

Boyd Thacher State Park antanke yon destinasyon kat sezon pou lwazi anplennè chaje ak avanti, 

esplorasyon ak aktivite fizik nan Distri Kapital la. Se New York State Office of Parks, Recreation, and 

Historic Preservation ki te konsevwa plan an ak kontribisyon entèvenan konsènen pak la ak manm 

kominote anviwonan yo te fè. 

 

“Thacher State Park se youn nan destinasyon pi popilè Distri Kapital la monte bekann nan montay, kous 

nan santye natirèl ak ski defon pou avanti ak esplorasyon anplennè. Eta a pwopoze yon plan pou fè pak 

estraòdinè sa pi bon menm, grasa kreyasyon ak ajou plis santye pou randone apye, kreyasyon yon nouvo 

pak pou monte bekann nan montay ak plis ankò,” te deklare Gouvènè Cuomo. “Plizyè jenerasyon 

Nouyòkè ak fanmi yo renmen tout bagay Pak la gen pou l ofri. Ak amelyorasyon sa yo, n ap asire n 

jenerasyon kap vini yo ap renmen yo tou.” 

 

“Plan direktè a rekòmande nouvo enstalasyon ak nouvo patenarya pou konstwi sou tradisyon lwazi 

anplennè pak la, ankouraje aktivite fizik ki bon pou sante, epi ouvri pak la pou plis aktivite divèsifye 

tankou eskalad ak esplorasyon kav.” te deklare manm Komisyon State Parks la, Rose Harvey. “Gouvènè 

Cuomo kontinye founi resous kap pèmèt nou revitalize pak nou yo yon mannyè nou pa janm wè pandan 

plizyè jenerasyon epi poutèt sa nou tèlman kontan aki rekonesan.” 

 

Plan direktè a prezante vizyon State Parks yo pou fiti amelyorasyon nan imobilizasyon, amelyorasyon 

operasyon ak jesyon resous natirèl ak kiltirèl anndan Thacher and Thompson Lake State Parks pou dis 

rive ken lane kap vini yo, depandan si ap gen finansman. Plan an te devlope ak komantè yo te resevwa 

nan men entèvenan pak la ki konsènen ak kontribisyon yo te resevwa nan anpil rankont enfòmasyon 

piblik nan kominote a. 

 

Rekòmandasyon espesifik ki gen nan plan an se: 

• Agrandi ak modènize rezo santye yo, youn nan eleman pi popilè pak la, san bliye kreyasyon 

yon nouvo Tory Cave Trail kap pwolonje nan direksyon nò apati Indian Ladder Trai la, devlope 

yon nouvo santye pou bay yon vi sou ouvèti Hailes Cave la, epi kreye yon wout pou bisiklèt sou 

yon longè 4,6 mil kap konekte Escarpment Trails ak Thompson’s Lake. 

• Devlope yon plan jesyon eskalad ak ak yon gwoup kap fè eskalad pou pèmèt aktivite a fèt san 

danje nan zòn ki seleksyone nan pak la 

• Mande konsesyonè pou yo fè pwopozisyon ki pou devlope yon kous avanti ak kòd nan pak la. 

• Konsepsyon ak enstalasyon yon pak pou moun monte bekann nan montay nan tèt kole ak 

gwoup kap monte bekann nanmontay pou founi enstalasyon teknik ki poze plizyè nivo difikilte 

ak yon seri kote siklis ka pratike teknik yo.  

• Devlope yon plan jesyon ak Northeast Caving Conservancy a pou pèmèt esplorasyon kavènn.  

• Enstale yon nouvo zòn lwazi  “Kous defi” nan ansyen sit pisin lan ki enkòpore eleman tankou 

planch ekilib kap balanse, travès triyang, pon avèk kòd ak balanswa ak kawoutchou pou teste 

solidite fizik, andirans, ajilite, ekilib ak fleksiblite. 

 

Senatè Eta a, Cecilia Tkaczyk, te di konsa, “Rezo pak New York la rale lajan vizitè ak touris ki soti tout 

kote nan peyi a. Amelyorasyon Gouvènè Cuomo te anonse pou John Boyd Thacher State Park pral atire 

eskaladè, siklis, motonejis ak fanmi kap chèche amizman ak rekreyasyon nan bèl nati nou an anplennè. 

Se yon bèl jounen pou Thacher Park ak pou nou tout ki renmen li!” 

 

Manm Asanble Patricia Fahy te di konsa, “Thacher Park se yon bijou presye pou rezidan New York ki 

alafwa pre ak lwen. Se yon kote espesyal pou vizite paske li gen bèl peyizaj, santye pou randone apye ak 

anpil opòtinite pou rilaks ak amize w. Valè li  pou moun pami nou ki viv nan Rejyon Kapital la pa ka 

mezire epi jesyon ki pwòp alimenm lan esansyèl. Anpil moun ki bay kontribisyon yo eki te travay sou 

plan direktè a dwe resevwa felisitation. Efò yo, ki debouche sou reyalizasyon plan an, pral pèmèt nou 

alafwa pwoteje pak la ak maksimize itilizasyon li pandan lontan sou ane kap vini yo.” 

 

Egzekitif Konte Albany a, Dan McCoy, te di konsa, “Lè mwen pale sou bijou Konte  Albany yo, John Boyd 

Thacher State Park se youn ladan yo. Mwen di bravo pou vizyon olistik Gouvènè Cuomo pou l amelyore 

Eta New York non sèlman atravè devlopman ekonomik ak opòtinite fòmasyon men tou atravè lwazi.” 

 

John Kilroy, Prezidan Friends of Thacher Park, te di konsa, “Friends of Thacher ak Thompsons Lake State 

Parks kontan anpil ak plan direktè a pou pak yo. Nou apresye travay chak moun ki te patisipe nan pwosesis 

sa. Nou espere travay ak Office of Parks, Recreation and Historic Preservation an nan egzekisyon plan an. 

Nou kwè planan pral benefisye popilasyon Kapital Rejyon an pandan anpil ane kap vini yo. John Boyd 

Thacher State Park se yon veritab bijou pou zòn lan epi plan an garanti li pral kontinye briye.” 

 

Gabriel Miani ki nan Thacher Climbing Coalition, te di konsa, “Thacher Climbing Coalition kontan anpil 

pou konsiderasyon ak adisyon eskalad nan Thacher State Park. Nou espere travay ak New York State 

Parks pou kreye aktivite sa nan yon mannyè reflechi, dirab, ak responsab pou benefis komen Pak la, 

kominote nan zòn lan, ak kominote eskaladè East Coast la. Gwo travay la ap kòmanse kounye a!” 

Robert Addis, Prezidan Northeastern Cave Conservancy a, te di konsa, “NCC alafwa rekonesan epi pa ka 

tann pou l jwenn opòtinite nan jesyon kav nan limit Pak la. Nou te kòmanse yon lokasyon kav ak pwojè 

sondaj nan kad yon sistèm pèmi nan lane 2012 la epi nou te genyen 40 manm NCC ki te bay plis pase 

329 èdtan benevola jiska prezan pou sondaj la ak enstalasyon baryè ki respekte chovsouri nan Hailes 

Cave. The NCC santi li onore pou li temwaye nan odisyon piblik epi dèske yo ba li yon seksyon nan dènye 

Plan Direktè pou Thacher Park la. Se pral patenarya sa ant Eta a ak yon òganizsyon ki pap fè pwofi ki pral 

pèmèt Northeastern Cave Conservancy egzekite misyon konsèvasyon sèl resous souteren li a epi ofri 

entèpretasyon enteresan pou vizitè pak la.” 

 

Chris Morris, Vis Prezidan Saratoga Mountain Bike Association, te di konsa, “SMBA kontan anpil pou 

adisyon yon pak skills ak  santye spesifik pou bekann nan John Boyd Thacher State Park! Zòn santye ak 

skills la pral ofri yon bèl aktivite rekreyatif pou moun kap fè kous tout laj nan Rejyon Kapital la.” 

 

Chad Saddlemire, Prezidan Frontier Sno-Riders, te di konsa, “Frontier Sno-Riders Snowmobile Club la kap 

fonksyone nan konte Albany, Montgomery, Schenectady ak Schoharie travay nan tèt kole ak NYS 

OPR&HP pou konekte sistèm santye motonèj tout eta a ak John Boyd Thacher State Park. FSR espere ofri 

santye daksè ki gen sekirite epi ki byen pwòp nan pak eta a pou aktivite amizman ivè nan pak la.” 

 

Chris Fallon, Manadyè Thacher Park, te di konsa, “Nou kontan anpil sou nouvo plan mèvèy sa. Kòm n ap 

pwoche 100yèm anivèsè Pak la nan lane 2014, ki pi bon moman pou nou adopte yon plan ki pral gide 

pak la vè yon nouvo ak bèl fiti? Nou rekonesan pou kontribisyon ak kòmantè anpil òganizasyon patnè 

nou yo fè atravè pwosesis sa. Pandan na p vanse ak egzekisyon plan an, nou espere travay ak patenè sa 

yo pandan n ap goumen pou nou bay meyè jesyon posib pou resous sepktakilè sa.”  

 

Plan an tou mande pou fè yon sèl ak Thacher State Park la ak teren kanping Thompson Lake la, pou 

pwolonje plaj Thompson Lake la, epi konstwi yon nouvo sant pou vizitè kap bay espas pou moun reyini ki 

rantab, espas espozisyon enstriktif, ak oryantasyon vizitè ak enfòmasyon.   

 

Plan poste sou sitwèb State Parks la: http://www.nysparks.com/inside-our-agency/master-plans.aspx. W 

ap jwenn kopi tou nan Regional Office la, Park Office la, biwo ajans la, ak nan bibliyotèk annapre yo: 

Voorheesville Public Library, 51 School Road, Voorheesville, NY 12186; Berne Public Library, 1656 

Helderberg Trail, Berne, NY 12023; and Guilderland Public Library, 2228 Western Ave., Guilderland, NY 

12084. 

